
દેવૈઃ કૃતા શિવસ્તુતિઃ ૩

શરદિન્દુકરાતિસુન્દરં ગિરિજાધારમનોહરં હરમ્ ।
ગિરિરાજકુમારિકાવરં કલયે શઙ્કરમિન્દુશેખરમ્॥ ૨૩॥
શરણાગતવજ્રપઞ્જરં પરમધ્યાત્મરતં પરાત્પરમ્ ।
કરુણારસસારસાગરં કલયે શઙ્કરમિન્દુશેખરમ્॥ ૨૪॥
અમરપ્રવરં મહેશ્વરં રુચિરોરુસ્મરહારકન્ધરમ્ ।
ત્રિપુરાસુરમારસંહરં કલયે શઙ્કરમિન્દુશેખરમ્॥ ૨૫॥
મનસા વચસાપિ કર્મણા શિવમસ્મત્કુલદૈવતં મુદા ।
કલયે પુનરેવ સાદરં ગિરિજાવલ્લભમિન્દુશેખરમ્॥ ૨૬॥
ન જનિર્ન જરા મૃતિવ્યથા કથમપ્યર્ધશશાઙ્કશેખરે ।
સ્મૃતિમાર્ગગતે ગતાગતૈઃ કલયે શઙ્કરમિન્દુશેખરમ્॥ ૨૭॥
કરુણાકર શઙ્કરેતિ વા હર શમ્ભો ભગવન્ શિવેતિ વા ।
વૃષભેશ્વરકેતનેતિ વા કલયે શઙ્કરમિન્દુશેખરમ્॥ ૨૮॥
ત્રિદશાધિપ ભૂતિભૂષણ ત્રિપુરારે મુરવૈરિપૂજિતાને ।
કુરુ મામકતામતિં  ક્ષણં મયિ નિત્યં કલયે મહેશ્વરમ્॥ ૨૯॥
કલિકાલભયાપહં મુદા ગિરિજાકામુકમેકમેકદા ।
કલયે કલયે પુનઃ પુનઃ કલયે કૌતુકહેતુકં શિવમ્॥ ૩૦॥
શિવ ઇત્યનુવેલપાદરાત્ અનુવારં ગિરિજામનોહરમ્ ।
કલયે ખલુ કાલકાલ માં દયયા કેવલયા વિલોકય॥ ૩૧॥
નવકોમલબિલ્વપલ્લવૈઃ કમલૈરપ્યમલૈરનુક્ષણમ્ ।
વિષમેક્ષણમર્ચયામ્યહં કલયે શઙ્કરમિન્દુશેખરમ્॥ (અતિરિક્ત શ્લોકઃ)

॥ ઇતિ શિવરહસ્યાન્તર્ગતે દેવૈઃ કૃતા શિવસ્તુતિઃ ૩ સમ્પૂર્ણા॥
-॥ શ્રીશિવરહસ્યમ્ । હરાખ્યઃ તૃતીયાંશઃ । ઉત્તરાર્ધમ્ । અધ્યાયઃ ૨૫। ૨૩-૩૧॥

